
   Тавах сана, анне, пире çуратнăшăн,

Пĕчĕкренех тӳрĕ çула тăратнăшăн.

Эс маншăн тĕнчере пĕр чи хакли,

Чечексенчен те эсĕ чи хитри.



Тавах сана, анне, эсĕ пурришĕн,

Çемçе те ырă кăмăллă пулнишĕн.

Санăн хитре, илемлĕ йăл-кулли

Сар пысăк хĕвелтен те чи ăшши.



Эс нихăçан ан ватăл, ан куллян,

Эс пур пулсан, эп пуринчен пуян.

Эп саншăн чунăма пама та хатĕр,

Мухтав сана, анне!..



Ачасем, аннесене хĕрхенĕр!

Ан куллянтарăр, ан тавлашăр.

Тăрăшăр ялан упрама,

Чун-чĕререн юратма.

  